Apuntes sobre a «svastika do Minho»
e o simbolismo dos noés

POR

VICENTE RISCO

Nos meus apuntes sobre simbolos e figuras, anda hai tempo a
chamada entre nds, svdstika do Minho, e noutros lados, N6 de Salo-
mén (o que chaman en Galiza risco de Salamdn, en Portugal signo
Saim&o, é a pentalfa, collida acaso dalgin texto magico}.

Como se sabe, a svastika do Minho & un entrecuzamento de duas
especie de miadas, ou madeixas, composta cada unha de tres cordas
ou mais, feito de tal sorte, que teria que ter pasado unha a través da
outra sen rompela. O qual dalle un caraute enigmatico e desacougante,
se un repara ben. Hai un experimento que anda polos libros ele-
mentares de divertimentos matematicos e [isica recreativa, e que se
fai ¢'unha fita de papel, apegando os cabos pra facer unha anilla e
cortdndoos despois lonxitudinalmente pola mitade, do qual saen difren-
tes figuras, revolvendo a fita enantes de apegala; dandolle unha qua-
druple torsién, obtense ao cortala a figura de que falamos, Tense
aproveitado iste experimento pra dar unha demostracién intuitiva da
quarta dimensién.

Pra facer un desefio desta figura, sirve o esquema dunha svastika:
abonda prolongar as catro ramas en curvas que van morrer cada unha
no cabo da rama seguinte. Tratase, polo tanto, dun simbolo da qua-
ternidade, como os mandalas hindtes e os quadrados magicos. E curioso
que, expresando estas figuras en quatro, unha doble tensién de forzas
opostas (Jung), o quadrado nos dea unha impresién de estabilidade
e de sosego, Pode que sexa por indicar o equilibrio perfeito dos con-
trarios.

Mais esta figura non & somentes unha figura en quatro, ou unha
svastika disimulada (a svéstika — como o friskele, que soe atoparse
nos mismos lugares que a svastika do Minho —¢é un esquema dina-

mico), senon un nd. £ dende logo, en si mesma, un enfrelazo, cecais
prototipico; en Briteiros, desenrélase nun longo trenzade ornamental,
que, por un lado, non deixa de lembrar obra de cesteria —na que
tanto sobresai a gente portuguesa —e que pertenece a familia da
ornamentacién irlandesa, nérdica e «barbaray (un motive idéntico,
visigdtico, haino en San Miguel de Escalada. aproveitado de outro
sitio), Ora, o senso de ¢melodia infinitas da ornamentacién nérdica
{WORRINGER) non acai, niste caso, cinha figura pechada en si mesma,
como esta. B un nd, e un né perfeito, que non da ideia de como se
poida desfacer. O mesmo contemplador semella que se atopa preso
nise no.

O qual lévanos ao valor simbélico e magico dos nés e dos ata-
dellos. Hai nesto un sentimenfo espontaneo que se manifesta no
emprego metaforico da verba na fala corrente; o né indica unidn: o
¢nd matrimonial», «anudar amistades; cortar un «né» & romper unha
relacién, Indica tamén impedimento; «un né na gorxa» é non poder

falar; «estar atado» & non poder facer o que se quer; «soltar» sinifica
libertar, Indica asimesmo, dificultade: «desfacer un né» é resolver un
problema..

O «né de Salomony alude, con seguranza, ao poder que se supufia
tér o Sabio Rei sobre dos espritos celestes e infernaes, todolos quales
lle daban obedencia.

O famoso nodus gordianus, que Alexandre de Macedonia cortou
ou desfixo, tense suposto que ligaba a unha potencia divifia que pro-
tegia ao Rei de Frigia, e que, liberada de aquil xeito, pascuse ao ser-
vizo de Alexandre.

No Diccionario das supersticios alemanas, o Prof. WoLrcang ALy
fala do nodus herculinus, que gardaba a virgindade das noivas; cita
de MarceLo EMpirico: «sepfem nodus [acies el per singulas nectens
nominabls singulas anus viduas et singulas feras... (ne inguen ex
ulcere infumescat)», y de Burcarpo pE WormS: «cingulum. mortui pro
damno alicuius in nodos coligastis; e trata das multiples usanzas e
virtudes dos nés na creenza popular europea, sempre de dobie senso,
co-as que se pode causar loucura, impotencia sexual, morte, namentras
gue noutros lados, como en HMungria, Gsanse contra a impotencia, e
San Olaf, Rei de Noruega. defendiase co-eles das tentaciés do demo.
De estas cousas atdpanse abondo en Galiza:

As bruxas de toda Espafia e Portugal poden «ligars a un home
pra que non poda consumar o acto sexual, e «desligalor, cando padez
impatencia {Caro Baroja}.



APUNTES SOBRE A «SVASTIKA DO MINHO» 487

Pra que un mozo e unha moza se pofian en amores, cando eramos
novos, pronunciabamos tres veces os seus nomes, facendo un né nun
pano (vencello de unién).

Pra diversas usanzas, as bruxas fan nés nunha xesta.

O demo enreda as miadas e fai nés no fio, pra facer renegar &
fiadeira ou tecedeira. (Torce o fio da vida dos homes, perturba a evo-
lucién césmica. — Eiqui, a muller que estd coa devadoira, representa
as divindades fiadeiras ¢ tecedeiras das antigas mitologias, onde o uni-
verso designase como unha tea {Mircea Evriape, RENE Guinon).

En troques, unha sefiora, por certe irma dun crego, ataba aos dia-
bos as patas dunha silla, hasta conseguir que deran palabra de se iren.

Moitas persoas devotas, incluso monjas, adoitan atar &s images
dos Santos e télas atadas deica conseguil-a gracia que lles piden.

En ocasién de festas, os que queren conseguir dunha persoa un
convite ou propina, «préndena» cunha fita ou un pano de seda polo
pescozo. (Temos eiqui, tres casos de prendimento con exigencia de
resgate, No primeiro, os atadellos da irma do crego obran magicamente
igual que o né de Salomén, prendendo aos espritos. No segundo, a
atadura das images obra como o ndé gordiano, dos Reis de Frigia.
No terceiro, é o que facian e fan as méascaras que, o mesmo en Galiza
que na BEuropa Central, visitan as casas polo Entroido, ou noutras
épocas do ano (K. Meuri, P. GEIGER) e outras comparsas. Os mozos
aue noutrora facian a danza de arcos no Castro de Caldelas, na festa
dos Remedios, vifian despois da procesiém, polas casas, e un bétaballe
o arco ao pescozo ao pai da familia, o qual sinificaba a obriga de con-~
vidalos e darlle cartos).

Pra curar un impedido, un neno que non anda, etc., Gsase moiio
atarlle as pernas con un fio, unha corda ou outro vencello, e levalo a
unha persoa de determifiadas condiciés — muller que se chame Maria,
carpinteiro fillo e neto de carpinteiro, etc. — pra que lle corte o ven-
cello, que simboliza a doenza.

E perigoso pasar por baixo da corda con que estda atada unha
vaca {ou unha besta). Si o fai unha muller embarazada, o corddn
umbilical pédese enredar ac pescozo da crianza que leva no ventre,
e afogala.

O «cdlico miserere» espricase por un nd que se forma nas tripas.

Vése, por istes poucos eixemplos, a importancia que na nosa tra-
dicién popular ten a magia e o simbolismo dos nés e mais dos vencellos.

O seu emprego en todo ¢ mundo como amuletos, con caraute

apotropaico, fala Mircea ELiabE (Imdgenes y simbolos) e tamén Fra-
ZER {Taboo).

Como todo verdadeiro simbolo, o né ten, non somentes un sini-
ficado que abarca e resume todo un mundo ideoldgico hereditario —
rara vez actualmente conscente nos homes de hoxe — senon tamén
unha eficacia activa no seu mundo interior, na que se funda o seu
emprego magico.

Ora, a sua representacion en desefio ou gravura tn a mesma efi-
cacia, ou cecais maior ainda, que o né feitoc nun vencello calquera.
Esculpido na pedra, pode ter a relativa eternidade da pedra.

Pode que istes signos dos nosos Castros e Citanias prefendesen
asegurar, como o né de Gordio, algunha potencia divifia, persoal ou
impersoal, co-a qual o que os contemplaba creia pdrse en comunica-
cién. Pode que, igual que as hierofanias naturas e os mandalas e pan-
téculos artificias, lles serviran pra se elevaren mentalmente a outros
nivés de existencia,

Orense, 24 Février, 1958.

RESUME

La figure qu'on appellait, en Galice et Portugal, «svastika do Minho», est plu-
8t un noeud, pourvu qu'en la puisse dessiner sur le schema d'une svastika, ce que la
fait classer parmi les symboles quaternaires, voire les mandalas et les carrés magi-
ques. D'elle se déroule-—p, ex. en Briteiros — un entrelacement de la famille des
motifs irlandais, nordiques et «barbaress.

Mais, en elle méme, elle est un noeud exente et serré, qu'il faut interpreter d'aprés
le symbolisme des noeuds et des liens et de ses applications magiques, dont on
trouve a4 Galice beaucoup d'exemples.

La répresentation graphigue d'un noeud doit posseder la méme, ou encore plus
grande efficacité. On peut croire gue ce signe, aux yeux des habitants des «Castross
et des «Citaniasy, pourrait assujetiv quelque pouvoir surnaturel, mettre aux hommes
en communpication avec lui et les éléver, mentalement, & un niveau supérieur d'exis-
tence.

SUMMARY

The figure so called, in Galicia and Portugal, «Svastika do Minhos, is rather
a knot, since that we can desing it under the scheme of a svastika. We can then to
classify it among the quaternary symbols, see the Mandalas and the magic squares.
From it a link of the family of Irish, Northen and Barbarous motives arises —
F. E. in Briteiros. But this is an exempted and closed knot which we have to inter-

pret from the symbolism of knots and from the point of view of its magic attributes,
so usual in Galicia and in all Europe.

The grafic represeatation of a knot must possesses just the same efficacy, or
may be a bigger one.

We can think that this sign could possesses fcr the inhzbitants of «Castrosy
and ¢Citaniasy a supernatural power and (o bring men in touch with it, and to carry
them, by rising them mentally, up to a higher spiritual level.



